
新工程合約工地安全講座  

日期：  2024 年 4 月 26 日  星期五   

時間：  2:30p.m 

地點：  Lecture Hall, 10/F, Block 2, HAHQ 

 

助理署長(工務)三 黃至中先生的歡迎詞  

各位嘉賓、各位現場以及參與網上講座嘅業界朋友、各位同事午安！

今日線上線下總共有 680 位參加者，報名反應非常踴躍，足以證明大

家對安全嘅重視，我在此歡迎大家出席今日嘅「新工程合約工地安全

講座」！   

 

香港工地環境狹窄，一直以來，竹棚架都廣泛應用在工地，但竹棚架

意外亦時有發生，造成嚴重人命傷亡。勞工處最近修訂咗竹棚架工作

安全守則，已於 4 月 19 日刋登憲報，並 10 月 19 日生效。今日我哋

好榮幸邀請到勞工處分區職業安全主任 (技術支援組 )謝俊明先生，為

我哋講解安全使用竹棚架嘅要點以及最新工作安全守則修訂內容，一

齊提升竹棚架使用安全。  

 

房委會近年致力推動創新科技，我哋喺建築工程合約規範裏面亦加入

和修訂各項安全智慧科技要求，進一步落實推行安全智慧科技措施，

提升工地安全管理同效率。今日我哋好榮幸邀請到海宏技術有限公司

助理業務總監管超先生，佢將會分享建築工地 4S 實施，希望幫助大

家了解當中部分最新建築工程創新科技嘅應用。  

 

房委會一直十分關注工地安全，我哋每季都夥拍職業安全健康局喺房

委會新工程工地進行安全稽核和突擊安全巡查。除咗查找安全不足嘅

地方之外，更重要嘅係直接同前線人員溝通交流，提高工地安全意識。

稍後，職業安全健康局高級顧問許家友先生及方立行先生會為我們分

析 2023 年第 4 季至 2024 第 1 季嘅突擊安全巡查同安全稽核嘅結果，

亦會同大家分享良好及不良作業。  

最後我哋仲設有答問環節，大家一定要把握機會同講者交流。希望藉

著今天嘅安全講座，俾大家掌握更多、更新嘅安全資訊，提升大家嘅

安全意識，注意健康及緊記工地安全。我亦期望大家能夠並將今日嘅

安全訊息帶返工地，大家齊心協力做好工地安全。謝謝！  


